
	Eitem Agenda
	



	Cofnodion yr Is-bwyllgor Iechyd, Diogelwch a Thân



	Dyddiad ac Amser y Cyfarfod
	Dydd Mawrth, 24 Ionawr 2025, 09:30 o'r gloch

	Lleoliad 
	Ar-lein drwy Microsoft Teams



	Aelodau yn Bresennol
	Dilys Jouvenat
	Aelod Annibynnol (Cadeirydd yr Is-bwyllgor)

	
	Geraint Hopkins
	Aelod Annibynnol (Is-Gadeirydd yr Is-bwyllgor)

	
	Carolyn Donoghue
	Aelod Annibynnol 

	Yn bresennol
	Hywel Daniel
	Cyfarwyddwr Gweithredol Pobl 

	
	Chris Beadle
	Cyfarwyddwr Cynorthwyol Iechyd, Diogelwch a Thân 

	
	Jill Venables
	Cyfarwyddwr Cyfleusterau Adrannol (Am ran o’r cyfarfod)

	
	Alan Martin
	Pennaeth Ystadau Gweithredol 

	
	Carl Edwards
	Uwch Swyddog Tân

	
	Julie Denley
	Dirprwy Brif Swyddog Gweithredu (Am ran o’r cyfarfod)

	
	Emyr Jones
	Cynghorydd Diogelwch Personol (Am ran o’r cyfarfod)

	
	Sophie Bow
	Nyrs Datblygu Ymarfer, Uned Therapi Dwys (Am ran o’r cyfarfod)

	
	Cally Hamblyn
	Cyfarwyddwr Cynorthwyol Llywodraethu a Risg 

	
	Emma Walters
	Pennaeth Llywodraethu Corfforaethol a Busnes y Bwrdd (Ysgrifenyddiaeth)

	Sylwedyddion y Cyfarfod
	Nid oedd unrhyw arsylwyr yn bresennol 



	Eitem Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd y Cadeirydd bawb i’r cyfarfod. 

	1.2
	Ymddiheuriadau am Absenoldeb

	
	Derbyniwyd ymddiheuriadau oddi wrth:
· Hayley Proctor, Aelod Annibynnol 
· Sarah James, Dirprwy Brif Swyddog Gweithredu 



	1.3
	Datganiadau o Fuddiant

	
	Nid oedd unrhyw ddatganiadau.

	2. 
	BUSNES YR AGENDA GYDSYNIO 

	2.1

	Fe atgoffodd Cadeirydd y Pwyllgor yr Aelodau fod yr agenda wedi'i hailfformatio i gynnwys eitemau’r agenda gydsynio ar ddiwedd yr agenda. Gofynnodd i'r aelodau a oedd unrhyw eitemau o'r agenda gydsynio (Eitem 8) yr oedd Aelodau'r Pwyllgor yn dymuno eu dwyn ymlaen i'r Prif Agenda i'w trafod. Nid oedd unrhyw ddatganiadau.


	3. 
	TREFNIADAU LLYWODRAETHU CORFFORAETHOL 

	3.1
	Log Camau Gweithredu

	
	Derbyniodd Aelodau'r Is-bwyllgor y cofnod gweithredu a chefnogwyd y camau y bwriedir eu cau. 

Cyfeirnod Gweithredu 3.4 – Adroddiad Diogelwch Tân 
Gofynnodd Cadeirydd yr Is-bwyllgor am y wybodaeth ddiweddaraf am y camau gweithredu agored a oedd yn ymwneud ag offer yn rhwystro’r mannau glanio yn Ysbyty'r Tywysog Siarl.  

Dywedodd C Edwards ei fod wedi cael gwybod gan Reolwr Cyffredinol Ysbyty'r Tywysog Siarl bod teithiau amgylcheddol yn digwydd o gwmpas y safle bob dydd er mwyn adolygu'r sefyllfa yn ymwneud â’r mannau glanio ac i weld a oedd unrhyw rwystrau yno oedd angen cael gwared ohonynt. Croesawodd H Daniel y fenter hon ac awgrymodd y gellid rhannu'r maes hwn o arfer da gyda safleoedd eraill.

Dywedodd J Denley fod y Cyfarwyddwr Gweithredol Nyrsio hefyd wedi gofyn i'r Cyfarwyddwyr Nyrsio weld a ellid rhyddhau unrhyw gyllid i gefnogi'r arfer hwn yn y tymor hwy, o ystyried bod hwn wedi bod yn fater sydd wedi codi’i ben dro ar ôl tro. 

Gofynnodd Cadeirydd yr Is-bwyllgor i’r Aelodau gadarnhau eu bod yn fodlon cau'r cam gweithredu hwn ar y log gweithredu.  Dywedodd C Donoghue ei bod yn credu dylid cadw’r cam gweithredu hwn yn agored, gan fod hyn yn peri pryder ers peth amser, ac awgrymodd y gallai fod yn ddefnyddiol i Aelodau’r Pwyllgor gael diweddariad ar adborth y teithiau amgylcheddol o gwmpas y safle er mwyn rhoi sicrwydd i’r Aelodau bod y sefyllfa’n cael ei rheoli.  

Awgrymodd H Daniel y gallai natur weithredol y mater hwn olygu y dylid ei gyfeirio at y Bwrdd Rheoli Gweithredol. Roedd H Daniel yn cydnabod y byddai angen sicrwydd ar Aelodau'r Is-bwyllgor yn dilyn trafodaethau’r Bwrdd Rheoli Gweithredol. 

Awgrymodd C Hamblyn y dylid ail-lunio'r cam gweithredu yn atgyfeiriad i'r Bwrdd Rheoli Gweithredol, gyda sicrwydd yn cael ei roi i Aelodau'r Is-bwyllgor drwy Adroddiadau Cryno’r Grŵp Gofal. Cefnogodd yr Is-bwyllgor yr awgrym hwn.


	Penderfyniad:
	NODWYD y Log Camau Gweithredu.


	Cam gweithredu:
	Cyfeirio pryderon ynghylch rhwystro mannau glanio at y Bwrdd Rheoli Gweithredol ar gyfer eu trafod a’u datrys.  Rhoi sicrwydd i aelodau'r Is-bwyllgor yn Adroddiadau Cryno’r Grŵp Gofal yn y dyfodol. 


	3.2
	Materion sy'n Codi nad ystyriwyd yn y Log Camau Gweithredu

	
	Ni chodwyd unrhyw faterion.


	3.3
	Cylch Busnes Blynyddol yr Is-bwyllgor 

	
	Derbyniodd yr Is-bwyllgor y Cylch Busnes Blynyddol.  Awgrymodd H Daniel y gellid gwneud y wybodaeth ystadau a gâi’r Is-bwyllgor yn fwy gweledol ac ychwanegodd, er bod ystyriaeth yn cael ei rhoi i ba wybodaeth a roddir i’r Pwyllgor Datblygu Strategol (SDC) ac i’r Pwyllgor Cyflawni Gweithredol (ODC), bod hefyd angen hefyd i roi ystyriaeth bellach i ba wybodaeth y dylai’r Is-Bwyllgor Iechyd, Diogelwch a Thân ei chael mewn perthynas ag Ystadau, o ystyried yr heriau ystadau sylweddol y mae'r Bwrdd Iechyd yn eu hwynebu sy'n effeithio ar Iechyd a Diogelwch staff a chleifion.  

Dywedodd C Hamblyn fod ôl-drafodaeth yn cael ei threfnu i ddilyn cyfarfodydd cyntaf y Pwyllgor Datblygu Strategol a'r Pwyllgor Cyflawni Gweithredol, lle bydd Cadeiryddion Pwyllgorau a Swyddogion Gweithredol Arweiniol yn myfyrio ar y busnes a ystyriwyd yn y cyfarfodydd agoriadol. Awgrymodd y bydd yn cynnwys sylw penodol ar weld a yw materion Ystadau'n cael eu cofnodi’n briodol, ac a oedd angen bwydo adroddiadau pellach ar faterion Ystadau i'r Is-bwyllgor hwn.  Awgrymodd C Hamblyn y dylid ychwanegu hwn fel cam gweithredu at y log gweithredu er mwyn ei fonitro yn y dyfodol. 


	Penderfyniad:
	CYMERADWYWYD Cylch Busnes Blynyddol yr Is-bwyllgor


	Cam gweithredu:
	Ystyriaeth bellach i’w rhoi i adrodd ar faterion Ystadau i’r Is-bwyllgor hwn, yn dilyn ôl-drafodaeth y Pwyllgor Datblygu Strategol a'r Pwyllgor Cyflawni Gweithredol ar 20 Chwefror 2025


	4. 
	 PROFIAD STAFF A DEFNYDDWYR GWASANAETH 

	4.1
	Stori Gwrando a Dysgu – Trais ac Ymddygiad Ymosodol 

	
	Rhannodd E Jones ac S Bow gyflwyniad gyda'r Aelodau a oedd yn ymwneud â Thrais ac Ymddygiad Ymosodol a wynebodd sawl aelod o staff nyrsio Uned Gofal Dwys yn Ysbyty'r Tywysog Siarl a'r adolygiad dilynol a gynhaliwyd mewn perthynas â'r digwyddiadau hyn. 

Croesawodd C Donoghue y cyflwyniad, gan ddweud ei fod yn drawiadol ac yn addysgiadol, ac roedd hi’n cydnabod y camau cadarnhaol a gymerwyd a'r ffaith y byddai'r darn hwn o waith yn cael ei gyflwyno i feysydd eraill.  Holodd C Donoghue sut allai’r Tîm ddangos gwerthusiad o’r effaith, ac ychwanegodd ei bod yn siomedig o glywed am ddiffyg ymgysylltiad staff meddygol â hyfforddiant, ond ei bod yn cydnabod bod arweinyddiaeth feddygol dda ar waith a ddylai, gobeithio, fynd i’r afael â’r mater hyfforddi. 

Dywedodd S Bow ei bod o’r farn ei bod yn bwysig i staff weld bod y sefydliad yn ymateb i ddigwyddiadau, o ystyried yr adborth a gafwyd a awgrymai nad oedd staff yn cael adborth ar ddigwyddiadau bob tro pan roddir adroddiadau ar system Datix. O ran monitro, dywedodd S Bow fod staff wedi dechrau cynnwys arferion cyfyngol yn eu hadroddiadau, ac y byddai hynny'n un ffordd o fonitro'r digwyddiadau yn ogystal â'r pha fath o arfer cyfyngol y bu’n rhaid i staff eu defnyddio. 

Diolchodd G Hopkins i E Jones ac S Bow am rannu'r cyflwyniad, a dywedodd ei fod yn amlygu’r ffaith bod y profiad gwirioneddol o drin cleifion yn gallu bod yn heriol, yn peri gofid, ac yn niweidiol yn gorfforol i staff o fewn y Bwrdd Iechyd. 

Gofynnodd G Hopkins am eglurhad ar y cydbwysedd rhwng ataliaeth fecanyddol ac ataliaeth gemegol, a holodd a oedd teimlad nad oedd y cydbwysedd yn iawn, gyda staff yn rhy amharod i ddefnyddio ataliaeth gemegol o bryd i'w gilydd. Dywedodd S Bow nad oedd ataliaeth fecanyddol erioed wedi'i ddefnyddio o fewn y Bwrdd Iechyd tan yn ddiweddar.  Nododd yr Aelodau y gofynnwyd i S Bow ddod o hyd i ataliadau mecanyddol yn sgil digwyddiadau Ebrill 2024, a’u bod bellach yn cael eu defnyddio fel opsiwn lle bo'n briodol.  

Ategodd H Daniel y sylwadau a wnaed gan yr Aelodau, a gofynnodd a oedd risg o gael cydweithwyr meddygol yn gwrthod hyfforddiant, ac os felly, holodd a allai'r Tîm Gweithredol roi cymorth i geisio mynd i'r afael â hyn, yn enwedig o safbwynt Cyfarwyddwr Meddygol. Dywedodd S Bow bod nifer dda o staff nyrsio yn manteisio ar yr hyfforddiant, ond mai ychydig iawn o’r staff meddygol oedd yn gwneud hynny, ac ychwanegodd y gellid ystyried cynnwys rhywfaint o hyfforddiant penodol yng nghyfnodau gwaith staff meddygol.  

Diolchodd Cadeirydd yr Is-bwyllgor i E Jones ac S Bow am rannu’r cyflwyniad. 


	Penderfyniad:
	NODWYD y cyflwyniad. 


	5. 
	Y CEFNDIR – DARPARU GWASANAETHAU 

	5.3
	Adroddiad Iechyd, Diogelwch a Thân y Grŵp Gofal Cyffredinol

	
	Cyflwynodd J Denley yr adroddiad a thynnodd sylw’r Aelodau at y materion allweddol. 

Cyfeiriodd Cadeirydd yr Is-bwyllgor at y sefyllfa o ran parcio ceir yn Ysbyty Brenhinol Morgannwg, a’i fod wedi cael cryn dipyn o sylw ar y cyfryngau cymdeithasol gan gleifion a pherthnasau a oedd yn ymweld â'r ysbyty, ac ailadroddodd bwysigrwydd datrys yr heriau sy’n ymwneud â pharcio ceir. Mewn ymateb, dywedodd J Denley y byddai rhai o'r materion parcio ceir yn cael eu datrys cyn gynted ag y byddai gwasanaethau'n cael eu symud yn ôl i Ysbyty Tywysoges Cymru, ac ychwanegodd fod gwaith yn cael ei wneud i adolygu atebion amgen ar gyfer parcio staff yn benodol. 


	Penderfyniad:
	NODWYD yr adroddiad. 


	5.3.1
	Gofal Sylfaenol a Gofal yn y Gymuned – Adroddiad Cryno’r Grŵp Gofal

	
	Cyflwynodd J Denley yr adroddiad a daeth â’r materion allweddol at sylw’r Aelodau. 

Soniodd Cadeirydd yr Is-bwyllgor am brofiad personol cadarnhaol diweddar yn dilyn ymweliad â'r Ganolfan Frechu yn Ysbyty George Thomas, ac ychwanegodd ei bod wedi rhannu ei sylwadau â’r Cyfarwyddwr Gweithredol Nyrsio er mwyn ei rannu â’r staff. 


	Penderfyniad:
	NODWYD yr adroddiad. 


	5.3.2
	Iechyd Meddwl ac Anableddau Dysgu – Adroddiad Cryno’r Grŵp Gofal


	
	Cyflwynodd J Denley yr adroddiad a daeth â’r materion allweddol at sylw’r Aelodau. 

Roedd Cadeirydd yr Is-bwyllgor yn cydnabod bod staff yn wynebu anawsterau wrth herio cleifion sy’n ysmygu mewn mannau gwaharddedig, yn enwedig o fewn Iechyd Meddwl. 

Diolchodd H Daniel i J Denley am gyflwyno Adroddiadau Cryno’r Grŵp Gofal a chyfeiriodd at y sefyllfa yn Ysbyty Tywysoges Cymru o ran atgyweirio’r to, a ddylai gael ei orffen o fewn yr amserlen a neilltuwyd, a oedd yn fudd mawr i staff a chleifion. Dywedodd H Daniel, o safbwynt diogelwch tân, ei fod yn falch bod gwaith hefyd yn cael ei wneud i fynd i’r afael â’r materion adrannu rhag tân yn Theatrau Ysbyty Tywysoges Cymru, gan y byddai’n gwneud y safle’n fwy diogel ac yn fwy addas i staff weithio ynddo. Ar y sail hon, nododd yr Aelodau fod Gwasanaeth Tân ac Achub De Cymru bellach wedi tynnu’r Hysbysiad Gorfodi Tân oddi ar Brif Theatrau Ysbyty Tywysoges Cymru o ganlyniad i'r gwaith a'r ffaith nad yw'r ardal yn cael ei defnyddio tra bo’r gwaith adfer yn digwydd. 

Ailadroddodd Cadeirydd yr Is-bwyllgor y diolchiadau a fynegwyd gan H Daniel. 

	Penderfyniad:
	NODWYD yr adroddiad.

	5.1
	Adroddiad Cyfarwyddwr Cynorthwyol Iechyd, Diogelwch a Thân

	
	Cyflwynodd C Beadle yr adroddiad a daeth â’r materion allweddol at sylw'r Aelodau.  Nododd yr aelodau bod rhywfaint o gynnydd wedi’i wneud mewn rhai meysydd, gan ystyried bod yr adroddiad wedi'i gyflwyno yn wreiddiol ar gyfer y cyfarfod a drefnwyd ar gyfer Rhagfyr 2024.  

Croesawodd C Donoghue yr ystyriaeth a roddwyd i ddulliau eraill o hyfforddi, megis podlediadau, a oedd yn eu cefnogi, ac ychwanegodd y byddai'n falch o weld effaith yr hyfforddiant hwn wrth symud ymlaen. Dywedodd C Donoghue ei bod yn ymddangos bod lleoliad ar gyfer hyfforddi yn thema a oedd yn codi dro ar ôl tro, a gofynnodd a oedd strategaeth gyffredinol ar waith i adolygu lleoedd hyfforddi wrth symud ymlaen, o ystyried y cyfeiriad at hyn fel ffactor cyfyngol o ran darparu hyfforddiant.  

Cyfeiriodd C Donoghue hefyd at Ddangosyddion Perfformiad Allweddol hyfforddiant a holodd a fyddai'n bosibl nodi faint o staff oedd angen hyfforddiant Profion Carthion Imiwnocemegol (FIT) o gymharu â faint o staff oedd wedi'u hyfforddi.  Dywedodd C Beadle, mewn perthynas â Phrofion Carthion Imiwnocemegol, bod rhai anawsterau o ran gwybod faint o staff ddylai eu cynnal, ac ychwanegodd fod gwaith yn cael ei wneud gyda chydweithwyr o fewn Dysgu a Datblygu i lwytho gwybodaeth i’r Cofnod Staff Electronig a fyddai’n helpu i gynhyrchu data am gydymffurfiaeth yn y maes hwn. 

Mewn ymateb i ymholiad C Donoghue ynghylch yr ystâd hyfforddi, gofynnodd H Daniel i A Martin gael trafodaeth gyda'i Gydweithwyr Ystadau mewn perthynas â chyflwr ystâd Ysbyty Glanrhyd, gan ei fod yn ffactor sy'n atal y gallu i ddarparu hyfforddiant. Cydnabuwyd hefyd mai ardaloedd hyfforddi yw'r lleoedd cyntaf i gael eu hailgomisiynu at ddibenion eraill, megis brechu. Dywedodd H Daniel fod y Bwrdd Iechyd, yn fwy cyffredinol, yn colli ystâd hyfforddi yn hytrach na’i hennill, a bod hynny’n effeithio ar y gallu i roi hyfforddiant ystafell ddosbarth ar Iechyd, Diogelwch a Thân, a bod angen i'r sefydliad ystyried hyn ymhellach ar lefel strategol. Ychwanegodd H Daniel y byddai'n rhoi rhagor o ystyriaeth i ystâd hyfforddi'r Bwrdd Iechyd ac a oedd yn cael ei defnyddio'n effeithlon. 

Datganodd G Hopkins fuddiant ar y pwynt hwn, a gofynnodd a fyddai’r Bwrdd Iechyd yn ystyried archwilio’r lleoedd sydd ar gael mewn adeiladau cymunedol nad oedd yn cael digon o ddefnydd o fewn y tri Awdurdod Lleol, yn enwedig yn ystod y dydd. Dywedodd H Daniel y gallai'r Bwrdd Iechyd wella ei ddefnydd o gyfleusterau allanol, ond bod angen ystyried y mater ymarferol o fynd â staff oddi ar y safle i gael hyfforddiant, yn enwedig mewn perthynas â meysydd clinigol. Nododd yr aelodau fod y mwyafrif helaeth o hyfforddiant angen cael ei gyflwyno ar safleoedd ysbytai, er mwyn galluogi staff i ddychwelyd i'w gweithle cyn gynted â phosibl.  

Dywedodd C Beadle, yn absenoldeb cydweithwyr o’r Undebau Llafur yn y cyfarfod, y gofynnwyd iddo godi materion yn ymwneud â lletya cleifion, yn enwedig yn Ysbyty Brenhinol Morgannwg. Nododd yr Aelodau fod materion a adroddwyd amdanynt i’r Is-bwyllgor o’r blaen yn cael eu profi unwaith eto, er enghraifft, drysau tân wedi rhwystro, diffyg asesiadau risg, ac offer yn cael ei storio mewn modd amhriodol.  Dywedodd C Beadle ei fod wedi gofyn am adroddiad ffurfiol ac am drafodaeth gyda Chyfarwyddwr Cynorthwyol Ansawdd a Diogelwch ynghylch y canfyddiadau. 

Dywedodd H Daniel ei bod yn wir fod hwn wedi'i godi fel mater, ond nad oedd yn teimlo ei bod yn briodol ei godi eto yn yr Is-bwyllgor heb iddo gael ei uwchgyfeirio trwy'r llwybrau priodol yn gyntaf.  Dywedodd H Daniel ei fod yn ymwybodol bod cleifion yn cael eu lletya, a oedd yn rhan o gynlluniau uwchgyfeirio'r Bwrdd Iechyd, ond nad oedd yn ymwybodol bod cleifion wedi cael eu lletya o flaen allanfeydd tân, ac roedd ar ddeall bod moratoriwm ar hyn.  Awgrymodd H Daniel fod y mater hwn yn cael ei gynnwys yn yr Adroddiad Cryno i'r Pwyllgor Ansawdd, Diogelwch a Phrofiad, a dywedodd y byddai'n trafod y materion ymhellach gyda'i Gydweithwyr Gweithredol. 

Cadarnhaodd C Edwards ei fod yn gwybod bod Cydweithwyr Undebau Llafur wedi mynegi pryderon am offer a dodrefn yn rhwystro drysau tân gydag uwch aelodau staff yr ardaloedd dan sylw yn Ysbyty Brenhinol Morgannwg. Dywedodd C Edwards ei bod yn ymddangos fel bod yr angen i gadw'r llwybrau dianc rhag tân yn glir yn cael ei anwybyddu. Nododd yr aelodau fod problemau hefyd o ran cadw drysau tân ar agor, a oedd yn risg sylweddol. 

Mynegodd C Donoghue bryder bod hwn yn fater sy’n codi’i ben dro ar ôl tro, a’i fod yn peri risg sylweddol o ran diogelwch, a dywedodd ei fod yn cefnogi uwchgyfeirio’r mater fel maes o bryder yn yr Adroddiad Cryno. 

Dywedodd H Daniel, er ei fod yn cytuno â phryderon C Donoghue, a bod angen i’r mater hwn gael ei drafod trwy'r llwybrau uwchgyfeirio priodol, a hynny er mwyn galluogi uwch staff i ymateb i'r sylwadau a wnaed.  Ychwanegodd H Daniel y byddai'n ymweld ag Ysbyty Brenhinol Morgannwg yn dilyn y cyfarfod i adolygu'r sefyllfa bresennol ac ychwanegodd y byddai'n uwchgyfeirio'r mater i dîm y safle yn ystod ei ymweliad. 


	Penderfyniad:
	NODWYD yr adroddiad.

	Cam gweithredu:
	Cynnwys y materion a drafodwyd ynghylch rhwystro drysau tân, diffyg asesiadau risg, a storio offer yn amhriodol yn adran rhybuddio/uwchgyfeirio Adroddiad Cryno'r Is-bwyllgor. Cynnal trafodaeth bellach gyda chydweithwyr o'r Pwyllgor Gwaith ynghylch y pryderon a godwyd


	5.2
	Adroddiad Diogelwch Tân 

	
	Cyflwynodd C Edwards yr adroddiad a thynnodd sylw’r Aelodau at y materion allweddol. 

Wrth ailedrych ar y pryderon ynghylch rhwystro allanfeydd tân, gofynnodd G Hopkins am sicrwydd y byddai camau rheoli priodol yn cael eu cymryd os oedd materion iechyd a diogelwch yn cael eu diystyru.  Mewn ymateb, ailadrododd H Daniel ei fod yn bwriadu ymweld â'r safle i adolygu'r sefyllfa ac i drafod y mater gyda thîm rheoli'r safle. Pwysleisiodd y byddai, o ran egwyddor, yn sicrhau bod rhwystro allanfeydd tân yn ‘ddigwyddiad byth' i'r Bwrdd Iechyd.

Roedd C Donoghue yn cydnabod ymateb H Daniel i'r pryderon a godwyd, a gofynnodd iddo a thîm y safle ailedrych ar y rheolaethau oedd yn eu lle, gan fod angen iddynt fod yn gadarn er mwyn lliniaru'r risg ohonynt yn ddigwydd eto. 

Cyfeiriodd C Donoghue at rai o'r digwyddiadau y soniwyd amdanynt, a dywedodd ei bod yn ymddangos bod y Swyddogion Diogelwch Tân yn ymweld â mannau sawl gwaith ac nad oedd unrhyw beth yn cael ei wneud am y materion a nodwyd o ymweliadau blaenorol, a bod hynny yn rhwystredig.  Cadarnhaodd C Edwards fod hon yn parhau i fod yn her, ond nad oedd wedi ei gyfyngu i'r Bwrdd Iechyd hwn yn unig.  Ailadroddodd C Donoghue bwysigrwydd sesiynau hyfforddiant diogelwch tân wyneb yn wyneb, ac y gellid eu defnyddio i roi sylw i rai o'r heriau a nodwyd. 

Cyfeiriodd Cadeirydd yr Is-bwyllgor at y risgiau tân eithafol a oedd wedi’u cynnwys yn atodiad un, a bod ar y mwyafrif ohonynt angen sylw ar unwaith, a gofynnodd sut roedd y tîm yn monitro cynnydd a pha gamau oedd yn cael eu cymryd os na chânt eu datrys.  Awgrymodd H Daniel bod natur weithredol y risgiau hyn yn golygu y byddai'n well eu trafod yn y Bwrdd Rheoli Gweithredol yn gyntaf, er mwyn rhoi sicrwydd pellach i'r Aelodau. Dywedodd H Daniel y byddai'n hapus i ddweud hyn wrth ei gydweithwyr gweithredol.  Dywedodd Cadeirydd yr Is-bwyllgor ei bod yn fodlon ar y dull a awgrymwyd.

Dywedodd C Edwards nad oedd y system rheoli tân bresennol yn caniatáu i'r Tîm ddiwygio un risg tân yn unig unwaith yr oedd risg tân eithafol wedi’i ychwanegu at y system, oni chynhelir adolygiad llawn o’r asesiad risg tân. Nododd yr aelodau fod Partneriaeth Cydwasanaethau GIG Cymru yn bwriadu mynd i'r afael â hyn drwy gyflwyno system asesu risg tân newydd, a’i bod yn y broses o gael ei threialu. Dywedodd C Hamblyn mai un ffordd o roi sicrwydd i Aelodau Annibynnol fyddai amlygu o fewn yr adroddiad i bwy roedd y risgiau'n cael eu hadrodd ac ar ba gam yr oeddent o ran cwblhau camau lliniaru cyn yr adroddiad nesaf.


	Penderfyniad:
	NODWYD yr adroddiad. 

	Cam gweithredu:
	Cyflwyno Risgiau Diogelwch Tân eithafol i’r Bwrdd Rheoli Gweithredol er mwyn iddyn nhw eu trafod gyntaf cyn eu cyflwyno i'r cyfarfod hwn yn y dyfodol. 

Fersiwn nesaf o'r adroddiad i amlygu lle'r oedd y risgiau'n cael eu hadrodd ac ar ba gam yr oeddent o ran cwblhau camau lliniaru.
 

	5.4
	Adroddiad Diogelwch a Chydymffurfiaeth Ystadau – Adroddiad Blynyddol Nwyon Meddygol 


	
	Nododd yr aelodau y cytunwyd i ohirio'r eitem hon tan y cyfarfod nesaf, gan fod y Tîm Ystadau wedi bod yn ymateb i'r digwyddiad critigol yn Ysbyty Tywysoges Cymru. 


	6. 
	CYFLAWNI EIN CYNLLUN 

	6.1
	Adroddiad Perfformiad Iechyd, Diogelwch a Thân 

	
	Cyflwynodd C Beadle yr adroddiad a daeth â’r materion allweddol at sylw'r Aelodau. 

Dywedodd C Donoghue ei bod yn falch o weld cynnydd o ran cydymffurfiaeth â hyfforddiant statudol a gorfodol, a gofynnodd a fyddai’n briodol cynnwys y materion y soniwyd amdanynt mewn perthynas ag offer hyfforddi yn adran rhybuddio/uwchgyfeirio Adroddiad Cryno’r Pwyllgor Ansawdd, Diogelwch a Phrofiad.  Dywedodd Cadeirydd yr Is-bwyllgor y byddai'n fodlon i hyn gael ei gynnwys yn yr adran rhybuddio/uwchgyfeirio. 


	Penderfyniad:
	NODWYD yr adroddiad. 

	Cam gweithredu:
	Materion a adroddwyd mewn perthynas ag offer hyfforddi i'w cynnwys yn adran rhybuddio/uwchgyfeirio Adroddiad Cryno'r Pwyllgor Ansawdd, Diogelwch a Phrofiad.


	7. 
	LLYWODRAETHU, RISG A SICRWYDD

	7.1
	Adroddiad y Gofrestr Risg Sefydliadol 

	
	Cyflwynodd C Hamblyn yr adroddiad a thynnodd sylw’r Aelodau at y materion allweddol. Dywedodd C Hamblyn, yn sgil y trafodaethau a gafwyd yn y cyfarfod hwn, y gallai fod yn fuddiol gwneud rhagor o waith i ystyried a oes angen uwchgyfeirio unrhyw risgiau tân neu ystadau sydd â sgôr o 15 neu fwy i’r gofrestr risg sefydliadol.

Rhoddodd A Martin drosolwg o sut roedd risgiau’n cael eu rheoli o fewn y Gyfarwyddiaeth Ystadau, gan amlygu’r pwyntiau allweddol a ganlyn:
· Roedd Ystadau yn cadw adroddiad ar waith Cynnal a Chadw sydd heb ei wneud a oedd yn cael ei adolygu a'i ddiweddaru'n fisol a'i gyflwyno i Lywodraeth Cymru
· Mae Llywodraeth Cymru hefyd yn gofyn i Ystadau gyflwyno cyflwyniad Systemau Rheoli Perfformiad Ystadau a Chyfleusterau blynyddol sy'n cynnwys gwaith cynnal a chadw sydd heb ei wneud ac eitemau risg uchel 
· Roedd yr holl risgiau'n cael eu huwchgyfeirio i'r Cyfarwyddwr Cynorthwyol Cyfalaf ac Ystadau ac yna i'r Cyfarwyddwr Gweithredol Cyllid.

Gofynnodd H Daniel am gadarnhad mai’r unig ddau risg a oedd wedi’u huwchgyfeirio i’r gofrestr risg sefydliadol ar hyn o bryd oedd y ddau risg yn ymwneud ag Ysbyty Tywysoges Cymru, a chadarnhaodd C Hamblyn hynny.  Mynegodd H Daniel bryder nad oedd risgiau ystadau ehangach yn weledol ar y gofrestr risg, megis gwaith cynnal a chadw sydd heb ei wneud a risg ystadau strategol er enghraifft, a’u bod yn ymwneud â chynllun ystâd strategol y Bwrdd Iechyd a'r risgiau sy'n effeithio ar ei gyflawniad.  Awgrymodd H Daniel mai mater oedd y risg yn ymwneud ag Ysbyty Tywysoges Cymru, yn hytrach na risg y gallai'r Gyfarwyddiaeth Ystadau edrych arno eto.

Dywedodd A Martin fod yr holl risgiau ystadau diriaethol wedi'u cynnwys ar y gofrestr risg sefydliadol sawl blwyddyn yn ôl, a'u bod wedi'u dileu yn dilyn adolygiad o'r gofrestr risg. 

Mynegodd Cadeirydd yr Is-bwyllgor bwysigrwydd sicrhau bod risgiau'n cael eu cofnodi'n briodol a'u bod yn cael eu trafod yn y fforwm mwyaf priodol. 

Awgrymodd C Hamblyn efallai y bydd angen rhoi ystyriaeth bellach i sut yr oedd risgiau Ystadau yn cael eu casglu er mwyn rhoi mwy o sicrwydd a gwelededd i'r Aelodau.  Ychwanegodd C Hamblyn y byddai ystyried y risg o waith cynnal a chadw sydd heb ei wneud, er enghraifft, yn cael effaith sefydliadol ehangach, ac awgrymodd fod angen ystyried risgiau ystadau eraill er mwyn penderfynu a oeddent yn cael effaith sefydliadol ehangach hefyd, ac felly bod angen i’r Bwrdd eu gweld.  Nododd yr aelodau fod y Cyfarwyddwr Gweithredol Cyllid yn gweithio gyda'r tîm i ddatblygu ystadau strategol a risg cyfalaf i'w huwchgyfeirio i Fframwaith Sicrwydd y Bwrdd a fyddai'n rhoi mwy o welededd ar lefel y Bwrdd. 

Yn sgil y trafodaethau, awgrymodd Cadeirydd yr Is-bwyllgor fod y risg o waith cynnal a chadw sydd heb ei wneud yn faes pwysig y mae angen i'r Bwrdd ei weld.


	Penderfyniad:
	NODWYD yr adroddiad. 

	Cam gweithredu:
	Efallai y bydd angen rhoi ystyriaeth bellach i sut yr oedd risgiau Ystadau'n cael eu casglu er mwyn rhoi mwy o sicrwydd a gwelededd i'r Aelodau.

Cyfarwyddiaeth Ystadau i ailedrych ar y gofrestr risg ystadau i ystyried a ddylai unrhyw risgiau sy'n ymwneud ag ystadau gael eu huwchgyfeirio i'r Gofrestr Risg Sefydliadol, gan roi sylw arbennig i risg gwaith cynnal a chadw sydd heb ei wneud. 


	8. 
	AGENDA GYDSYNIO 

	8.1
	I’W CYMERADWYO 

	8.1.1
	Cofnodion heb eu cadarnhau o’r cyfarfod a gynhaliwyd ar 5 Medi 2024


	Penderfyniad:
	CYMERADWYWYD y Cofnodion 


	9. 
	BUSNES I GLOI 

	9.1
	Adroddiad Cryno'r Pwyllgor Ansawdd, Diogelwch a Phrofiad

	
	Cyfeiriodd C Hamblyn at yr eitemau a gofnodwyd ganddi ar gyfer eu cynnwys yn yr adran rhybuddio/uwchgyfeirio a dywedodd y byddai'n rhannu'r adroddiad drafft gyda'r Aelodau i'w adolygu y tu allan i'r cyfarfod.  


	9.2
	Adborth o’r Cyfarfod 

	
	Soniodd H Daniel fod rhai o’r trafodaethau wedi crwydro i drafod materion gweithredol nad oeddent yn briodol i’r Is-bwyllgor, a rhoddodd sicrwydd i’r Aelodau y byddai ef a C Beadle yn ailedrych ar effeithiolrwydd y llwybrau uwchgyfeirio gan y gwelwyd enghreifftiau lle na dilynwyd y broses yn ystod y cyfarfod. Cytunodd H Daniel i egluro mwy yn y cyfarfod nesaf.

Dywedodd C Donoghue ei bod yn ystyried bod lefel yr her wedi bod yn briodol a'r trafodaethau wedi bod yn adeiladol.  

	Cam gweithredu:
	Cynnal tasg er mwyn adolygu effeithiolrwydd y llwybrau uwchgyfeirio gan fod enghreifftiau yn y cyfarfod lle na ddilynwyd y broses hon. Mwy o eglurder i’w ddarparu yn y cyfarfod nesaf.


	10.
	SESIWN PREIFAT/GAEEDIG

	
	Dywedodd y Cadeirydd nad oedd unrhyw eitemau i’w trafod Mewn Pwyllgor bryd hynny. 


	11.
	DYDDIAD AC AMSER Y CYFARFOD NESAF 

	
	Cynhelir y cyfarfod nesaf ddydd Mawrth 1 Ebrill 2025 am 14:00pm



	Cadarnhawyd cofnodion o’r Is-bwyllgor Iechyd, Diogelwch a Thân a gynhaliwyd ar 24 Ionawr 2025
	Tudalen 11 o 11
	Is-bwyllgor Iechyd, Diogelwch a Thân
1 Ebrill 2025

